
Kirish. Tezlashib borayotgan globallashuv sharoitida tashqi mehnat migratsiyasi
jarayonining ahamiyati hamda ko‘lami xalqaro darajada tan olinmoqda. O‘zbekiston
Respublikasining mazkur jarayonda dunyo hamjamiyatining to‘la huquqli subyekti sifatida
ishtirok etishiga faol migratsiya jarayonlari yordam berdi. Dunyo davlatlarida mehnat
migrantlari huquqlarini himoya qilish, migratsiya jarayonlarini tartibli amalga oshirishda
samarali, oqilona va barqaror boshqarish vositalarini amalga oshirishni shakllantirishda,
belgilangan vazifalarning strategiyalarini ishlab chiqish, harakatlarni muvofiglashtirish va
inson resurslarini safarbar qilishning ilmiy asoslarini tadqiq etishga alohida e’tibor
garatilmoqda[1.4-bet].

Bu vazifalarni to‘laqonli amalga oshirish maqgsadida O‘zbekiston avvalo, 1992-yilda
Xalgaro Mehnat Tashkilotiga qo‘shildi. Shundan so‘ng respublikada bu xalqaro tashkilotning
13 ta konvensiyasi ratifikatsiya qilindi. Xalgaro mehnat tashkilotining “Bandlik sohasidagi
siyosat to‘g'risida”gi konvensiyasi ustuvor ahamiyatga ega bo‘ldi[2.8-bet].

Adabiyotlar tahlili va metodologiyasi. O‘zbekiston 1995-yil 6-mayda Markaziy Osiyo
mamlakatlari orasida birinchilardan BMT ning “Xotin-qizlarni kamsitishning barcha
shakllariga barham berish to‘g‘risida”[3] gi Konvensiyasiga qo‘shildi. Shuningdek, O‘zbekiston

1949-yil 2-dekabr BMT Bosh Assambleyasining 317-son Rezolyutsiyasi bilan ma’qullanib on
ikki davlat tomonidan imzolangan “Mehnat migratsiyasi va ishchi migrantlarning ijtimoiy
muhofazasi bo‘yicha hamkorlik kelishuvi”, 1994-yilning 15-aprelida Moskvada imzolangan,
1995-yil 18-sentyabrdan O‘zbekiston uchun kuchga kirgan “Noqonuniy migratsiyaga qarshi
kurash to‘grisida”gi ikki tomonlama bitimning ham ishtirokchisi hisoblanadi.

Mamlakatda mehnat migrantlarining huquqlari, qonuniy manfaatlarini himoya qilishda
dastlabki asos 1992-yil fevralda qabul gilingan O‘zbekiston Respublikasining “Aholi bandligi
to‘g'risida”gi Qonuni bilan mustahkamlandi. Aholining tashqi mehnat migratsiyasida ishtirok
etishi uchun huquqiy asos sifatida 1992-yilda gabul qilinib, 1998-yili yangi tahrirda qabul
qilingan O‘zbekiston Respublikasining “Aholini ish bilan ta’'minlash to‘g‘risida”gi Qonunining
13-moddasida: “O‘zbekiston Respublikasi fuqgarolari O‘zbekiston Respublikasi hududidan
tashqarida mehnat faoliyati bilan shug‘ullanish, mustagqil ish qidirish va ishga joylashish
huquqiga ega” - ekanligi qayd etildi[4].

O‘zbekiston fuqarolarining respublika tashqarisidagi va xorij fuqarolarining
O‘zbekiston Respublikasidagi faoliyatlari qonun hujjatlarida ko‘rsatilgan tartibda amalga
oshirilishi belgilab qo‘yildi. Shuningdek, bu qonun O‘zbekistonda va chet ellarda ish topish,
ishga joylashish huqugqini alohida ko‘rsatib o‘tgan yagona qonun bo‘ldi.

Muhokama. O‘zbekistonda mehnat migrantlarining mehnat faoliyati, huquglarini
tartibga solishga qaratilgan bir qator, jumladan, O‘zbekiston Respublikasi Mehnat kodeksi,
“Mehnatni muhofaza qilish to‘g'risida”gi[5], “Kasaba uyushmalari to‘g‘risida”[6] qonunlar ham
gabul qilindi.

Mehnat migratsiyasini tartibga solishda O‘zbekiston Respublikasi Vazirlar
Mahkamasining 1995-yil 19-oktyabr “O‘zbekiston Respublikasi fuqarolarining chet eldagi
hamda xorijiy fugarolarning Respublikadagi mehnat faoliyati to‘g‘risida”gi qarori[7] ham
muhim ahamiyatga ega bo‘ldi. Qarorda O‘“zbekiston Respublikasi fuqarolarining xorij
davlatlaridagi mehnat faoliyati, shuningdek, chet el ishchi kuchini O‘zbekistonga jalb etish va
undan foydalanish tartibi belgilab berildi. Mazkur garor xorijdagi migrantlar huquqlarini va
gonuniy manfaatlarini himoya etish hujjatlarini rasmiylashtirish tartiblarini mustahkamlashga
xizmat qildi. Natijada O‘zbekiston Respublikasi Mehnat Vazirligi tomonidan 1995-2004-yillar
davomida 89 ming odam ishlab kelish uchun chet elga, xususan, bu davrda birgina Janubiy
Koreya Respublikasiga 9,5 ming kishi vaqtinchalik ishlab kelish uchun, shuningdek, Amerika
Qo‘shma Shtatlari, Malayziya, Birlashgan Arab Amirligiga mehnat migrantlari jo‘'natildi[8].

O‘zbekiston Respublikasi Vazirlar Mahkamasining 2007-yil 15-mayda “Mehnat
faoliyatini amalga oshirish uchun chet ellarga ketayotgan O‘zbekiston Respublikasi fugarolarini
hisobga olishni takomillashtirish to‘g'risida”gi 97-sonli Qarori[9] qabul qilindi.

2008-yil 17-aprelda qabul qgilingan “Odam savdosiga qarshi kurashish to‘g'risida”gi
O‘zbekiston Respublikasi Qonuni noqonuniy migratsiyaga bevosita daxldor bo‘lgan odam
savdosiga qarshi kurashishda muhim huquqiy hujjat bo‘ldi. O‘“zbekiston Respublikasi
Prezidentining 2008-yil 8-iyuldagi 911-sonli “Odam savdosiga qarshi kurashish
samaradorligini oshirish chora-tadbirlari to‘grisida”gi Qarori[10] bilan yuqoridagi qonun
normalari amalga tatbiq etildi.

O‘zbekiston Respublikasi Prezidentining 2017-yil 24-maydagi “Bandlik sohasida davlat
siyosatini yanada takomillashtirish va mehnat organlari faoliyati samaradorligini tubdan
oshirish chora-tadbirlari to‘g‘risida”’gi 5052-sonli Farmoni[11] ichki va tashqi migratsiya

jarayonlarini tartibga solish, aholi bandligini ta'minlash, norasmiy mehnat migratsiyasi hamda
norasmiy bandlikning o‘sib ketmasligi borasida olib borilayotgan chora-tadbirlarning mantiqiy
davomi bo‘ldi. 2018-yil 5-martda O‘zbekiston Respublikasi Prezidentining “Vaqtinchalik
mehnat faoliyatini olib borish uchun respublika hududidan transport orqali chet elga jo'nab
ketish vaqtida O‘zbekiston Respublikasi fugarolarining xavfsizligini ta'minlash chora-tadbirlari
to‘grisida” 3584-sonli Qarori[12] gabul qilindi.

O‘zbekiston Respublikasi Prezidentining 2018-yil 2-iyuldagi “Ijtimoiy reabilitatsiya
qilish va moslashtirish, shuningdek, oilaviy-maishiy zo‘rlik ishlatishning oldini olish tizimini
takomillashtirish chora-tadbirlari to‘g'risida”gi PQ-3827-sonli Qarori[13] asosida Toshkent
shahri va hududlarda bosqichma-bosqich “Zo‘rlik ishlatishdan jabr ko‘rgan shaxslarni
reabilitatsiya qilish, moslashtirish va 0z joniga qasd qilishning oldini olish Markaz”lari faoliyati
tashkil etildi.

Tashqi mehnat migratsiyasi bilan bog‘liq qonunchilik rivojlanishida yana bir qator
gonunosti hujjatlar ham qgabul qilindi. O‘zbekiston Respublikasi Prezidentining 2018-yil
5-iyuldagi “O‘zbekiston Respublikasining tashqi mehnat migratsiya tizimini yanada
takomillashtirish bo‘yicha qo‘shimcha chora-tadbirlar to‘grisida”’gi PQ-3839-sonli Qarori
tashqi mehnat migratsiyasida yechimini kutayotgan muammolarni hal qilish, fugarolarning
xorijdagi mehnati hamda ularning ijtimoiy himoya qilishni ta’'minlash, xorijdan gaytib kelgan
mehnat muhojirlarini tadbirkorlik va mehnat faoliyatiga keng jalb etishga[14], tashqi mehnat
migratsiyasini tartibga solish, xorijiy davlatlarda mehnat faoliyatini olib borish uchun xalgaro
shartnomalar tuzish, ularning respublika tashqarisida ish joylariga xavfsiz tarzda yetib
borishini ta’'minlashda qulay shart-sharoitlar yaratish kabi muhim masalalarga e’tibor garatish
lozimligini ko‘rsatdi[15].

Tashqi mehnat migratsiyasi agentligi faoliyatining samaradorligini yanada oshirish
uchun 2018-yil 12-sentyabrda O‘zbekiston Respublikasi Vazirlar Mahkamasining “O‘zbekiston
fugarolarini xorijda uyushgan holda ishga joylashtirish tizimini yanada takomillashtirish va
tubdan gayta ko‘rib chiqish chora-tadbirlari to‘g‘risida” qarori[16] qabul qilindi. Ushbu qaror
asosida yuridik shaxs maqomiga ega bo‘lgan Migrantlar masalalari bo‘yicha agentlik tashkil
etildi. Agentlik to‘g‘risidagi Nizom, mehnat faoliyatini litsenziyalash tartibi to‘grisidagi Nizom,
chet elga mehnat qilishga chiqib ketayotgan fuqarolarning vizalarini va chiqish hujjatlarini
rasmiylashtirish, shuningdek, ularga ishga joylashmoqchi bo‘lgan mamlakatida huquqiy
yordam ko‘rsatish tartiblari tasdiglandi.

2018-yilda respublika miqyosida 5 ming 556 nafar xotin-qizlar tomonidan murojaatlar
qilingan bo‘lsa, markaz mutaxassislari tomonidan og‘ir vaziyatga tushib qolgan, inqiroz
holatida bo‘lgan 707 nafar, ishsiz 1ming 115 nafar xotin-qizlarning bandligi ta’minlandi[17].

2018-yil 16-oktyabr kuni O‘zbekistonda fugarolarni noqonuniy chet elga ishga jo‘natish
bilan shug‘ullangan shaxslarning faoliyatiga, noqonuniy mehnat migratsiyasining ko‘payishiga,
insonlar huqugqlari poymol etilishining oldini olish va tashqi mehnat migratsiyasini tashkil
etishda davlat monopoliyasini cheklash maqsadida dastlabki davrda davlatning qattiq nazorati,
litsenziyalash tartibida xususiy ishga joylashtirish bo‘yicha rekruting xizmatlarini yo‘lga
go‘yuvchi O‘zbekiston Respublikasining “Xususiy bandlik agentliklari to‘g‘risida”gi Qonunining
qabul qgilingani muhim ahamiyatga ega bo‘ldi[18].

2018-yilning 27-noyabr kuni Xalgaro Migratsiya Tashkiloti (XMT) - BMT Migratsiya
agentligi Kengashining Jeneva shahrida ochilgan 109-sessiyasida ovoz berish natijasida

O‘zbekiston Respublikasining Xalgaro Migratsiya Tashkilotiga a’zo bo‘lish to‘g'risidagi
murojaati qo‘llab-quvvatlandi.

O‘zbekiston Respublikasi “Xalqaro migratsiya tashkiloti Konstitutsiyasini ratifikatsiya
qilish to‘g‘risida”gi qonun 2018-yil 12-dekabr kuni O‘zbekiston Respublikasi Oliy Majlisi
Qonunchilik palatasi tomonidan gabul qilingan va 14-dekabrda Senat tomonidan ma’qullandi.
XMT Konstitutsiyasida uning maqgsad va vazifalari e’lon qilindi. 2018-yil 26-dekabr kuni
O‘zbekiston Respublikasi Prezidenti Sh.M.Mirziyoyev “Xalgaro migratsiya tashkiloti
Konstitutsiyasini ratifikatsiya qilish to‘g'risida”’gi qonunni imzoladi[19].

Xalgaro migratsiya tashkiloti Konstitutsiyasini ratifikatsiya qilish, mazkur tashkilotga
a’'zo bo‘lish O‘zbekistonga bir qator huquqlardan foydalanishga imkon berdi.

Mamlakat fuqarolarining, jumladan, xotin-qgizlarning chet elda mehnat qilishi bo‘yicha
0z huqugqlarini amalga oshirishga yordam berish magsadida O‘zbekiston Respublikasining
Prezidentining 2019-yil 20-avgustda “Xorijda vaqtinchalik mehnat faoliyatini amalga
oshirayotgan O‘zbekiston Respublikasi fuqarolari va ularning oila a’zolarini himoya qilish
kafolatlarini yanada kuchaytirish choralari to‘grisida”gi PF-5785-son Farmoni[20]
va O‘zbekiston Respublikasi Vazirlar Mahkamasining 2019-yil 23-avgustda “Xorijda
vaqtinchalik mehnat faoliyatini amalga oshirayotgan O‘zbekiston Respublikasi fuqarolarining
huquqlari va qonuniy manfaatlarini himoya qilishga doir qo‘shimcha chora-tadbirlar
to‘g‘risida”gi 713-son garori[21] qabul gilindi.

Qabul qilingan huqugqiy hujjatlar fugarolarning respublikadan tashqarida ishga
joylashishi va o‘z Vataniga gaytganlaridan keyin jamiyatga qo‘shilishini ta’'minlash, xorijdagi
mehnat migrantlarining O‘zbekistondagi o'z oilalariga ijtimoiy-maishiy muammolarni hal etish
va ularning yashash sharoitlarini yaxshilash, shuningdek mehnatga layoqatli oila a’zolarini ish
bilan ta’'minlab ularning daromadlari hamda turmush darajasini oshirishga qgaratilgan chora-
tadbirlarni amalga oshirishi Ozbekiston Respublikasi xalqaro majburiyatlarini bajarishda
rag'bat bo‘ldi. Ular asosida ilk bora chet elda vaqtinchalik mehnat qilishni rejalashtirayotgan
mehnat migrantlarini ijtimoiy qo‘llab-quvvatlash bo‘yicha ishlar amalga oshirilmoqda,
shuningdek ularga kredit va mikroqarzlar, migrantlarning hayoti, salomatligini sug‘urtalash
uchun sug‘urta mukofotini qoplashga subsidiyalar berildi.

Natija. O‘zbekistonda amalga oshirilgan faol islohotlar samarasida migrantlar, xususan,
xorijdagi ayol migrantlarning sharoitlarini yaratish va mehnat munosabatlarini yaxshilash
barobarida mehnat migratsiyasidan qaytgan fuqarolarni, jumladan, ayollarni ish bilan
ta’'minlashga ham alohida e’tibor qaratildi. Bu O‘zbekiston Respublikasi Prezidentining
2020-yil 15-sentyabrda “Xavfsiz, tartibli va qonuniy mehnat migratsiyasi tizimini joriy etish
chora-tadbirlari to‘grisida” PQ-4829-son Qarori[22] qabul qilindi. Qaror asosida xorijda
mehnat qilayotganlarni qo‘llab-quvvatlash hamda ularning huquglarini himoya qilish
jamg‘armasi tashkil etildi. Mehnat migrantlarining xavfsizligi, hayoti va sog'lig‘ini sug‘urtalash,
ularning oila a’zolari uchun ipoteka kreditlarini ajratish amaliyoti joriy qilindi[23]. Ushbu
qarorning ijrosini ta’'minlash maqsadida, 2020-yil 31-dekabrda O‘zbekiston Respublikasi
Bandlik va mehnat munosabatlari vazirligi hamda O‘zbekiston Respublikasi aksiyadorlik tijorat
Xalq banki o‘rtasida “Tashkillashtirilgan mehnat migratsiyasi yo‘li bilan vaqtinchalik mehnat
faoliyatini amalga oshirish maqgsadida xorijga chiqib ketayotgan O‘zbekiston Respublikasi
fugarolariga mikroqarzlar berilishini ta’'minlash bo‘yicha hamkorlik to‘grisidagi

memorandum” hamda 2021-yilning 11-yanvarida “Magqgsadli kredit liniya ochish haqida bosh
kelishuv” imzolandi.

Mehnat migratsiyasidan qaytib kelgan shaxslarni, jumladan xotin-qgizlarni
reintegratsiya qilish, ularni ish bilan ta’'minlash, kasbiy malakasini oshirish maqgsadida o‘qitish
va tadbirkorlik tashabbuslarini qo‘llab-quvvatlashga alohida e’tibor qaratildi. Natijada
xorijdagi mehnat migrantlariga nisbatan munosabat tubdan o‘zgarib, mehnat migrantlari bilan
muloqot o‘rnatildi, ular ishlayotgan yerdagi mavjud bo‘lsa agar muammo va ehtiyojlarini
o‘rganish hamda hal qilishda yangi tizim joriy qilindi. Shuningdek, 2021-yil 1-yanvar oyidan
boshlab “Ijtimoiy himoya qilishning yagona reyestri” ma’lumot tizimi orqali kam ta’'minlangan
oilalar, sobiq mehnat migrantlarini yakka tartibda tadbirkorlik bilan shug‘ullanishi uchun
maxsus kurslar tashkil etish bo‘yicha amaliy ishlar olib borildi. Ularni tadbirkorlikka tayyorlash
uchun bino va inshootlarni ijaraga berish hamda Bandlikka ko‘maklashish davlat jamg‘armasi
mablag‘lari hisobidan kreditlar bo‘yicha sug‘urta polislari tashkil etildi.

O‘zbekiston Respublikasi Prezidentining 2021-yilning 5-mart kuni “Xotin-qizlarni
go‘llab-quvvatlash va jamiyat hayotidagi faol ishtirokini ta’minlash tizimini yanada
takomillashtirish chora-tadbirlari to‘g‘risida”gi PQ-5020-son Qarori gabul qgilindi. Qaror xotin-
gizlarning muammo, ehtiyoj va manfaatlarini tizimli ravishda o‘rganish, tahlil qilish va hal etish
borasidagi ishlarni yuqori yangi bosqichga olib chiqdi. Qarorga muvofiq, respublika xotin-
qizlarining jamoatchilik kengashi tashkil etilib, mahallalarda ayollar bilan manzilli ishlab,
ijtimoiy ahvoli, yashash sharoiti og‘ir bo‘lgan ishsiz hamda zo‘ravonlikka uchragan xotin-qizlar
muammolarini aniglash va hal gilishda muhim ahamiyatga ega bo‘lgan “Ayollar daftari”
shakllantirildi[24].

Tashkillashtirilgan migratsiyada ayol migrantlarning manfaatlarini himoya qilish,
ularga iqtisodiy va ijtimoiy ko‘mak berish uchun Tashqi mehnat migratsiyasi bo‘yicha
respublika komissiyasi tashkil etildi. Komissiyaga tashqi mehnat migratsiyasi bo‘yicha davlat
dasturlarini ishlab chiqish, unda belgilangan vazifalarni amalga oshirish, migratsiya
jarayonlarini amalga oshirilishida tegishli milliy qonunchilik va huquqni qo‘llash tizimini
takomillashtirib rivojlantirib borish, O‘zbekistonlik mehnat migrantlarini xorijdagi mehnati
jarayonida qonuniy tarzda xavfsiz mehnat qilishiga ko‘maklashish, shuningdek migrant xotin-
gizlarning ijtimoiy, huquqiy himoya qilishni, migrantlarning o‘z ona yurtiga qaytganlaridan
keyin jamiyat hayotiga qo‘shilishini va ularni ish bilan bandligini ta’'minlash, moddiy va
moliyaviy yordam berishga qaratilgan aniq chora-tadbirlarni amalga oshirish vazifasi
yuklatilgan.

Tashqi mehnat migratsiyasi bo‘yicha chet el mamlakatlarining vakolatli organlari bilan
hamkorlik aloqalarini o‘rnatish, O‘zbekistonlik mehnat migrantlarning huquqlari hamda
gonuniy manfaatlarini himoya qilish yuzasidan xalqaro shartnomalarga qo‘shilish bo‘yicha
takliflarni ko‘rib chiqish Respublika komissiyasining asosiy vazifalaridan biri sifatida
belgilandi. Umuman, tashqi mehnat migratsiyasi bo‘yicha qabul gilingan hujjatlar mehnat
migrantlarining xalgaro talablarga mos ravishda himoyalanishiga yordamlashdi. Mazkur
masalada asosiy e’tibor xorijiy ish beruvchilarning mehnat shart-sharoitlar, ish haqji, ijtimoiy
paket kabi muhim mezonlar ko‘rsatilgan holda oldindan beriladigan buyurtmalari asosida
xorijda vaqtinchalik mehnat olib borishi uchun uyushgan holda yollash hamda jalb qilishga har
taraflama yordamlashishga yo‘naltirildi. O‘zbekiston Respublikasi Prezidenti, O‘zbekiston
Respublikasi Vazirlar Mahkamasining me’yoriy-huquqiy hujjatlari xorijda vaqtinchalik mehnat

qilib faoliyat olib borayotgan O‘zbekiston Respublikasining fuqarolarini iqtisodiy-ijtimoiy,
huquqiy himoya qilishning imkoniyatlari kengaytirdi hamda fuqarolarni xorijda va
respublikada uyushgan holda ishga yollash, ularni kasbiy tayyorlash va moslashtirish uchun
zarur chora-tadbirlarini amalga oshirish, ishga joylashtirish mexanizmlarini samarali tarzda
tartibli boshqarish hamda nazorat qilishni nazarda tutdi.

Xulosa. O‘zbekiston Respublikasi ijtimoiy, iqtisodiy, siyosiy qolaversa madaniy hayotida
xotin-qizlarning rolini oshirish, respublikada gender tenglikni ta’minlash mexanizmlarini
takomillashtirish, yanada kuchaytirish ayollar mehnat migratsiyasining ijtimoiy salbiy
oqibatlarini bartaraf etishning garovi ekanligini isbotga olgan holda, O‘zbekiston hukumati faol
ijtimoiy siyosat olib bordi. Xususan, O‘zbekiston Respublikasining xorijda va mamlakat
ichkarisida “migrant ayollar” ning qonuniy manfaatlarini hamda huquqlarini himoya qilish va
ta’'minlash borasidagi siyosatini tubdan o‘zgartirishda mamlakatda qabul qilingan bir qator
gonunlar muhim rol o‘ynadi. Mamlakatning ijtimoiy sohadagi muhim vazifalaridan kelib chiqib,
jamiyatda ayollarning tinch hayot tarzini ta'minlash va intilishlarini, qizigishlarini qo‘llab-
quvvatlash, ularning huquqiy madaniyatini yuksaltirish va ijtimoiy himoya qilishni
kuchaytirish masalasiga davlat siyosati darajasida alohida e’tibor qgaratildi. Natijada mehnat
migratsiyasi jarayonida migrant xotin-qizlarga ijtimoiy, moliyaviy ko‘maklashish bo‘yicha
me’yoriy-huquqiy hujjatlar asosida davlat tomonidan kafolatlangan imtiyozlarni berish
mexanizmlari shakllantirildi.

